
Ne tako davno, Balkan je za Evropu bio najnestabilnija regija u okruženju. Nakon pada komunističkog
bloka u Istočnoj Evropi, etnička rivalstva u Jugoslaviji pretvorila su regiju u najkrvavije ratište u
Evropi. Od tada, mnogo toga se promijenilo. Slovenija i Hrvatska su postale punopravne članice
Evropske unije, a sve ostale zemlje teže istom, ali su konstantno opretećene spoljnim i unutrašnjim
problemima koji vrlo često prevladaju mnogo bitnije, zajedničke interese. Kakva su očekivanja
Evropske unije, gdje će regija biti za deset godina i kako će EU pomoći u procesu pristupanja? Iako
su tek na početku posla i mnogo posla stoji pred njima, zemlje Zapadnog Balkana su već napravile
značajan pomak i imaju zajednički fokus. Sve zemlje imaju iste ciljeve: prvenstveno članstvo u
Evropskoj uniji (EU) i Sjevernoatlantskom savezu (NATO). Da li je baš to prilika za EU, da se učvrste
ovi ciljevi i pomogne izgraditi struktura oko njih?

Takođe, regionalni odnosi su se značajno unaprijedili. Sa izuzetkom Kosova i Bosne i Hercegovine
(BiH) i njihovog uzajamnog viznog režima, kao i Srbije i statusa Kosova, ne postoje realne prepreke
za napredniju saradnju u oblasti vanjske politike. Dok EU nastavlja da svakoj zemlji kandidatu
pojedinačno asistira u procesu pridruživanja, vjerujemo da postoji očigledna prilika, za sve zemlje
zajedno, da im se pomogne da definišu zajedničke prioritete vanjske politike i osmisli jedinstven okvir
za istu. Takav korak, ne samo da može donijeti potrebnu stabilnost u regiji, nego i otvoriti put za
kompleksnije izazove s kojima će se ove zemlje sresti u narednoj deceniji.

U ovom kratkom pregledu, predlažemo niz praktičnih primjera koji čine ovaj prijedlog realističnim, a
temeljna pretpostavka je da EU prepozna ovo kao jedinstvenu priliku za pozicioniranje čitave regije,
jedinstvene i cijele. Želimo skrenuti pažnju na praktične ideje, ostavljajući po strani svepristuna
ideološka ograničenja. Vanjska politika je moćan alat koji može da koristi svima, a ono što je još
važnije, je da za to nisu potrebne nove institucije ili zajednički vizuelni identitet, već jednostavno
zajednički interesi, a čak ni oni ne moraju biti identični.

Ukoliko želite saznati više, preuzmite izvještaj na linku http://populari.org/files/docs/480.pdf
(http://populari.org/files/docs/480.pdf)

